2.2. TRAGEDIJA NA RIMSKE TEME (FABULA PRAETEXTA)





Nevije





ROMULUS VEL LUPUS


 Rex Veiens regem salutat Vibe Albanum Amulium 


Comiter senem sapientem. contra redhostis?–Min salus? 





Cedo qui rem uestram publicam tantam amisistis tam cito?– 


Proueniebant oratores nouei, stulti adulescentuli.  





Enije





SABINAE 


Cum spolia generis detraxeritis, quam, <patres>, 


Inscriptionem dabitis? 





Pakuvije





PAVLVS 


Pater supreme, nostrae progenii patris 


Nunc te obtestor, celere sancto subueni censorio! 





Niuit sagittis, plumbo et saxis grandinat. 





Qua uix caprigeno generi gradilis gressio est.  








 Akcije





BRVTVS 


Tarqvinivs:  Quoniam quieti corpus nocturno impetu 


Dedi sopore placans artus languidos: 


Visum est in somnis pastorem ad me adpellere 


Pecus lanigerum eximia pulchritudine,  


Duos consanguineos arietes inde eligi 


Praeclarioremque alterum immolare me. 


Deinde eius germanum cornibus conitier, 


In me arietare, eoque ictu me ad casum dari: 


Exin prostratum terra, grauiter saucium, 


Resupinum in caelo contueri maximum 


Mirificum facinus: dextrorsum orbem flammeum 


Radiatum solis linquier cursu nouo. 





Rex, quae in uita usurpant homines, cogitant curant uident, 


Quaeque agunt uigilantes agitantque, ea si cui in somno accidunt, 


Minus mirum est, sed di rem tantam haut temere inprouiso offerunt. 


Proin uide, ne quem tu esse hebetem deputes aeque ac pecus, 


Is sapientia munitum pectus egregie gerat 


Teque regno expellat: nam id quod de sole ostentum est tibi, 


Populo commutationem rerum portendit fore  


Perpropinquam. haec bene uerruncent populo! nam quod dexterum 


Cepit cursum ab laeua signum praepotens, pulcherrume 


Auguratum est rem Romanam publicam summam fore. 








3. FABULA ATELLANA





3.1. Pomponije





PRAECO POSTERIOR 


Ego dedita opera te, pater, solum foras 


Seduxi, ut ne quis esset testis tertius 


Praeter nos, tibi cum tunderem labeas lubens.  








PROSTIBVLVM 


 Ego quod comedim quaero, his quaerunt quod cacent: contrariumst. 





Ego rumorem parui facio, dum sit rumen qui impleam. 





SARCVLARIA 


Alter amat potat prodigit, patrem suppilat semper. 





VERNIONES 


                    a peribo, non possum pati: 


Porcus est, quem amare coepi, pinguis, non pulcher puer. 








3.2. Novije





MACCVS 


                   					 pecunia 


Quid? bonum breue est, respondi, Sardiniense caseum. 





MACCVS EXUL


Limen superum, quod mei misero saepe confregit caput, 


Inferum autem, digitos omnis ubi ego diffregi meos. 

















4. MIM





4.1 Decim Laberije





RESTIO 


Democritus Abderites physicus philosophus 


clipeum constituit contra exortum Hyperionis, 


oculos effodere ut posset splendore aereo. 


ita radiis solis aciem effodit luminis, 


malis bene esse ne videret civibus. 


sic ego fulgentis splendorem pecuniae 


volo elucificare exitum aetati meae, 


ne in re bona esse videam nequam filium. 








necessitas, cuius cursus transversi impetum 


voluerunt multi effugere, pauci potuerunt, 


quo me detrusit paene extremis sensibus! 


quem nulla ambitio, nulla unquam largitio, 


nullus timor, vis nulla, nulla auctoritas 


movere potuit in iuventa de statu: 


ecce in senecta ut facile labefecit loco 


viri excellentis mente clemente edita 


submissa placide blandiloquens oratio! 


etenim ipsi di negare cui nil potuerunt, 


hominem me denegare quis posset pati? 


ego bis tricenis annis actis sine nota 


eques Romanus e Lare egressus meo 


domum revertar mimus. nimirum hoc die 


uno plus vixi mihi quam vivendum fuit. 


Fortuna inmoderata in bono aeque atque in malo, 


si tibi erat libitum litterarum laudibus 


florens cacumen nostrae famae frangere, 


cur cum vigebam membris praeviridantibus, 


satis facere populo et tali cum poteram viro 


non me flexibilem concurvasti ut carperes? 


nuncine me deicis? quo? quid ad scaenam adfero? 


decorem formae an dignitatem corporis, 


animi virtutem an vocis iucundae sonum? 


ut hedera serpens vires arboreas necat, 


ita me vetustas amplexu annorum enecat: 


sepulcri similis nil nisi nomen retineo. 











4.2 Publilije Sir





quid putas inter Ciceronem et Pub<li>lium interesse? ego alterum puto disertiorem fuisse, alterum honestiorem. quid enim his melius dici potest? 


                    "luxuriae rictu Martis marcent moenia. 


                    tuo palato clausus pavo pascitur 


                    plumato amictus aureo Babylonico, 


                    gallina tibi Numidica, tibi gallus spado; 


                    ciconia etiam, grata peregrina hospita 


                    pietaticultrix gracilipes crotalistria, 


                    avis exul hiemis, titulus tepidi temporis, 


                    nequitiae nidum in caccabo fecit tuae. 


                    quo margaritam caram tibi, bacam Indicam? 


                    an ut matrona ornata phaleris pelagiis 


                    tollat pedes indomita in strato extraneo? 


                    zmaragdum ad quam rem viridem, pretiosum vitrum? 


                    quo Carchedonios optas ignes lapideos? 


                    nisi ut scintillet probitas e carbunculis. 


                    aequum est induere nuptam ventum textilem, 


                    palam prostare nudam in nebula linea?" 





SENTENTIAE 


Alienum est omne quicquid optando euenit. 


Ab alio expectes, alteri quod feceris. 


Animus uereri qui scit, scit tuto ingredi. 


Auxilia humilia firma consensus facit. 


Amor animi arbitrio sumitur, non ponitur. 


Aut amat aut odit mulier, nihil est tertium. 


Ad tristem partem strenua est suspicio. 


Ames parentem, si aequus est, si aliter, feras. 


Aspicere oportet, quidquid possis perdere. 


Amici uitia si feras facias tua. 


....................................


Crebro ignoscendo facies de stulto improbum. 


Cui plus licet quam par est plus uult quam licet. 


Discipulus est prioris posterior dies. 


Damnare est obiurgare, cum auxilio est opus. 


Diu adparandum est bellum, ut uincas celerius. 


....................................................


Frenos inponit linguae conscientia.  


Facilitatem in dubiis uirtus imperat. 


Grauissima est probi hominis iracundia. 


Grauis animi poena est, quem post facti poenitet. 


Rimska književnost – razdoblja i vrste (7)

